
Bugungi kunda kompaniyalarning raqobatbardoshligini ta’minlash uchun 

xarajatlarni optimallashtirish muhim ahamiyat kasb etmoqda. Ayniqsa, logistika 

xarajatlari ishlab chiqarish va savdo jarayonlarida muhim rol o‘ynaydi. Ushbu ilmiy 

ishda logistika xarajatlarini kamaytirish yo‘llari va ularning kompaniya rentabelligiga 

ta’siri tahlil qilinadi.  

Yuqoridalardan kelib chiqib, logistika xarajatlari quyidagi asosiy toifalarga 

bo‘lishimiz mumkin:  

- Transport xarajatlari – mahsulotlarni yetkazib berish uchun sarflanadigan 

mablag‘;  

- Ombor xarajatlari – mahsulotlarni saqlash, ijaraga olish va operatsion 

xarajatlar;  

- Inventarizatsiya xarajatlari – ortiqcha zaxiralar, mahsulotni uzoq muddat 

saqlash bilan bog‘liq yo‘qotishlar;  

- Boshqaruv xarajatlari – logistika jarayonlarini muvofiqlashtirish va 

optimallashtirishga ketadigan mablag‘. Ushbu xarajatlarni samarali boshqarish 

kompaniyaning rentabelligini oshirishda muhim rol o‘ynaydi.  

Mavzuni yetarlicha o’rganib chiqib, quyida bir nechta logistika 

xarajatlarini optimallashtirish usullarini keltirdim: 

1. Transport jarayonlarini optimallashtirish – yuk tashish yo‘nalishlarini 

yaxshilash hamda birlashtirilgan yuk tashish tizimlarini qo‘llash. Tirbandlik va yo’l 

holatini ham hisobga olish.  Eng qisqa yoki eng tezkor yo’llarni GPS va GIS orqali 

aniqlab yukni manzilga tezroq yetkazib berishga erishamiz. 

2. Ombor boshqaruvini yaxshilash – avtomatlashtirilgan ombor tizimlarini 

joriy etish orqali ortiqcha zaxiralarni kamaytirishga erishamiz. Tizimda barcha kelib 

chiqishi mumkin bo’lgan muammolar inobatga olingan bo’ladi.  

3. Yoqilg‘i va energiya sarfini kamaytirish – ekologik toza transportlardan 

foydalanish, energiya samaradorligini oshirish hamda ekologiyani asrashda katta rol 

o’ynaydi.  

4. Texnologiyalar va avtomatlashtirish – yetkazib berish jarayonida sun’iy 

intellekt, IoT va ERP tizimlaridan foydalanilsa, logistika jarayonlari tezlashtiriladi va 

samaradorlik oshadi.  

5. Yetkazib berish zanjirini takomillashtirish – ishonchli va tajribali hamkorlar 

bilan ishlash, mahsulot yetkazib berish vaqtini optimallashtirishda samarali ta’sir 

ko’rsatadi.  

Xulosa qiladigan bo‘lsak, tadqiqot natijalari shuni ko’rsatadiki, logistika 

xarajatlarini optimallashtirish kompaniyalarga raqobatbardosh bo‘lish, foydani 

oshirish va mijozlarga tezkor hamda sifatli xizmat ko‘rsatish imkoniyatini beradi. 

Zamonaviy texnologiyalar va samarali boshqaruv tizimlaridan foydalanish orqali bu 

jarayon yanada samarali bo‘lishi mumkin. Har qanday xizmat korsatish hamyonbop va 

sifatli bolsa iste’molchilarga manzur bo’ladi. Shunday qilib, logistika xarajatlarini 

kamaytirish kompaniyaning umumiy rentabelligini oshirishga bevosita ta’sir 

ko‘rsatadi.  

